
asagoitik PSEri emaniko babesa-
ren amaieraren berri eman orduko,
hauteskunde aurreratuen inguruko
ezbaia berpiztu da. Hurrengo
autonomia hauteskundeetan lehian

izan ahal diren jokalari guztiak, itxuraz
behintzat, pozik utzi zituen. Azkenean,
alderdi abertzaleek behin eta berriro kritika-
turiko gobernua hautsi da, baina, benetan,
nork nahi du hauteskundeen aurrerapena?
Batetik, EAJ eta polo subiranistaren ize-
nean aurkez daitekeen koalizioa hautagai
gabe harrapatu zituen hausturak, Sorturen
inguruko epai eza ahantzi gabe. Bestetik,
konfiantza mozioa eskatzea zilegi bezain
alferrikakoa da, lehendakariak berak propo-
satu beharko bailuke Legebiltzarrean, eta
bere buruari harriak borondatez botako ez
dizkionaren dudarik ez du ia inork izango.
Azkenean zalaparta asko, baina sorpresarik
ezean, PPk babestutako PSEren gobernua-
ren iraunkortasunaz mesfidati azaldu gine-
nak, hauteskundeak zertxobait aurreratuz
ere, ia legegintzaldi osoa beteko dutela
onartzea besterik ez zaigu geratzen.

Eta berriro kanpainan murgilduak gara,
hauteskunde aurreko inkestak martxan
dira. Nerbioak ere bai, hori diote behin-
tzat, alderdi eta medioen berriketa-lekue-
tan. Ingurumari honetan, berria ez den
abertzaleen arteko akordio baten beharra

mahaigaineratu da. Zenbaitek balizko bate-
ratze hau hauteskunde lehiatik kanpo koka-
tu nahi dute eta autodeterminazio eskubi-
dearen errekonozimenduaren baitako
elkarlanaren beharra azpimarratu dute.
Erabakitze eskubidearen inguruko ekimen
komun bat ez dut ezinezko ikusten, beste-
lakoa litzateke ze helburuekin eta ze bitar-
tekorekin eta hortik haratago naziogintza
hain ezberdin praktikatzen duten abertza-
letasunaren bi arimen arteko elkarlan sen-
doagorik posible litzatekeen. Bateratze
honen aldekoek abertzale oro anai-arreba
direla adierazi dute eta gai honetan behin-
tzat bidaia batera egitearen beharra azaldu
dute. Nik neure dudak ditut aldarrikapen
batetik haratago, une hauetan beste elkarla-
nik izan daitekeen. Hauteskundeak gertu-
ratzea oztopotzat jotzen dut akuilutzat
baino, eta ez dut 2009ko gobernuaren
ondoren bi arimen senidetzea ekarriko
zuenaren ideia partekatzen. Partida, epe
motzean behintzat, batzuek familia
barruan kokatzen dituzten bi arimen
artean ikusten dut. Hori bai, lehian biga-
rren geratzen denak, abertzaleak, anai-
arrebak, garaile atera direla
esango du seguruenik, abertza-
leak gehiengoak diren herrieta-
ko egunerokotasunean jokae-
rak bestelakoak izan arren. n

eramaten gaitu zenbaitetan
urrunera bertan ez dugunaren
xerka. Bertakoa aski ez, eta leku
arrotzetara jo behar izaten dugu gure bizi
beharrak berdinduko baditugu. Beste

aunitz gu bezalatsu badabiltzanez, aurpegi desberdinez
marka bertsuak ikusten ditugu bazter hauetan. Alima-
leko eraikuntza publikoak paratu dituzte gure talentuak
erakutsi ditzagun, hangartzar hauen neurriko tarifak
kobratzen dizkigutelarik. Feriak. Kafeak bi euro, boka-
diloak zortzi. Oraingoan Kataluniako Bartzelonan
gabiltza. Albakoek baino eremu soberakin gehiago
dute hemen, hiru laurdenetan hutsak, oihalez ezkutatu

ezinik, gu bezalakoak artatzeko. Sendagileak
eria nola behar ditugu guk ere bezeroak,
aurkitzeko esperantzan paraje hauetaraino

etorrita. Internazional izena daraman honek, naziona-
letik gutxi du. Inguratzen zaizkigun ale solteak –berta-
ko bezeroak katalanez agurtzen datozkigu –ingelesa
dute gogoko hizkuntza, hau mintzatzeak, berez, doi-
tuagoak egingo bailituen Lyonekoak barne. Harritzen
dira ttarraka-ttarraka frantsesez zuzentzen
gatzaizkielarik, ez daude ohituak. Horrela
ohartu dira bere artean ingelesez ari ziren
biak frantsesak zirela. Domage. Talentu kri-
siak bizi gaitu, handikeriak jota. n

Anai-arrebak?


